
F U N D A R G E R Ð 
 

Aðalfundar Sorpurðunar Vesturlands hf. 
Haldinn miðvikudaginn  20. mars 2024  kl. 13 

á  Hótel Hamari, Borgarbyggð. 
 

Formaður stjórnar, Kristinn Jónasson, setti fund. Hann gerði að tillögu sinni að 
Bjarki Þorsteinsson yrði fundarstjóri og framkvæmdastjóri, Hrefna B Jónsdóttir, 
ritar fundargerð. 
 
Hrefna B Jónsdóttir safnaði saman kjörbréfum. 
Fundarstjóri þakkaði traustið og lýsti yfir lögmæti fundarins en kjörbréf hafa borist 
frá öllum eigendum félagsins. 
 
Fundarstjóri gerði þá tillögu um kjörnefnd en í hana eru tilnefndir Björg 
Ágústsdóttir, Linda Pálsdóttir og Ragnar Sæmundsson. 

 
1. Skýrsla stjórnar fyrir liðið starfsár.  

Formaður, Kristinn Jónasson fór yfir skýrslu stjórnar.  Sjá nánar skýrslu stjórnar í 
heild sinni hér aftast í fundargerð. 
 

2. Ársreikningar félagsins og grænt bókhald. 
Framkvæmdastjóri gerði grein fyrir ársreikningi og grænu bókhaldi félagsins.  
Heildartekjur félagsins eru 204.731.643 kr.  Rekstrargjöld eru 124.461.461 kr.  
fjármunatekjur 26.407.713 kr. og tekjuskattur 21.339.621 kr.  Hagnaður ársins 
85.338.274 kr.  Samþykkt samhljóða. 
Samtals voru urðuð 14.924 tonn af úrgangi árið 2023. 
 

3. Ákvörðun um þóknun til stjórnarmanna.  
Gerð er tillaga um að stjórnarlaun taki mið af þingfararkaupi.  Greiðsla verði fyrir 
hvern fund.  Formanns laun verði 5% eða 72.992 kr. og aðrir stjórnarmenn kr. 
36.496 kr. +  ½ dagpeningur greiddur pr. fund og akstur greiddur  samkvæmt 
reglum RSK hverju sinni.  Samþykkt samhljóða. 

 
4. Ákvörðun um hvernig fara á með hagnað eða tap félagsins á 

reikningsárinu.  
Stjórn gerir þá tillögu til stjórnar að greiddur verði 15% arður til eigenda félagsins.  
Hagnaður frá rekstri leggist við eigið fé félagsins.  Samþykkt. 
 
 

5. Lagabreytingar   
Engar 

6. Kosning stjórnar. 
Eva Margrét Jónudóttir   Borgarbyggð 
Finnbogi Leifsson    Borgarbyggð 
Ómar Örn Kristófersson   Hvalfjarðarsveit 
Steinunn Magnúsdóttir   Sveitarfélagið Stykkishólmur 
Kristinn Jónasson    Snæfellsbæ  
Emil Kristmann Sævarsson   Akraneskaupstaður 
Magni Grétarsson    Akraneskaupstaður 
 

7. Kosning löggilts endurskoðanda. 
Gerð er tillaga um að KPMG verði áfram löggiltur endurskoðandi félagsins. 
 

8. Önnur mál sem hafa verið löglega fram borin eða fundurinn 
samþykkir að taka til meðferðar.  

Brynja Þorsteinsdóttir, fráfarandi stjórnarmaður, lýsti yfir ónánægju sinni til 

Borgarbyggðar að ákveða að skipta sér út fyrir meirhlutafulltrúa með dagsfyrirvara.   

 

Fulltrúi kjörnefndar, Björg Ágústsdóttir, gerði grein fyrir vinnu og niðurstöðu 

nefndarinnar vegna ágreinings sem fram kom í samtölum nefndarinnar við fulltrúa 

Borgarbyggðar.  Nefndin hefði skoðað málið og teldi að í samþykktum Sorpurðunar 

Vesturladns hf. og samþykktum Borgarbyggðar væri ekkert sem hindraði þessa stöðu 

sem nú væri uppi og að það væri atkvæðisbær fulltrúi sveitarfélags/hluthafa sem 

tilnefndi stjórnarmenn fh. sveitarfélagsins á hluthafafundi.   

 
Formaður sleit fundi og þakkaði Brynju gott samstarf. 
 
Fundarritari.  HBJ 

Skýrsla stjórnar. 

 

Ágætu fundarmenn, hér á eftir mun ég flytja skýrslu stjórnar Sorpurðunar 

Vesturlands. 

 

 

Starfsemi fyrirtækisins fer fram í Fíflholtum á Mýrum og felst í móttöku og urðun á 

úrgangi sem þangað er fluttur af öllu Vesturlandi auk þess sem tekið er á móti úrgangi 

til urðunnar frá sveitarfélögum á Vestfjörðum. 

 

Starfsemin gekk vel á árinu 2023, en hér á eftir mun Hrefna fara betur yfir reksturs 

ársins. 

 

Á síðasta aðalfundi voru eftirtaldir kosnir í stjórn: 

Kristinn Jónasson Snæfellsbæ. 

Finnbogi Leifsson Borgarbyggð. 

Brynja Þorsteinsdóttir Borgarbyggð. 

Emil K. Sævarsson Akranesi 

Magni Grétarsson Akranesi 

Steinunn Magnúsdóttir Stykkishólmi 

Ómar Örn Kristófersson Hvalfjarðarsveit. 

 

Framkvæmdastjóri er Hrefna Bryndís Jónsdóttir. 

 

Stjórnarfundir á árinu 2023 voru 6.  

 

Árið 2023 er tuttugasta árið sem Sorpurðun Vesturlands hf. skilar grænu bókhaldi. 

Fyrirtækið hefur leitast við að fylgja góðum umgengnisreglum í hvívetna og efla 

upplýsingakerfi sitt sem grunn að grænu bókhaldi þannig að ávallt liggi fyrir sem 

ítarlegastar upplýsingar um umhverfisáhrif starfseminnar.  

 

Nýtt starfsleyfi urðunarstaðarins í Fíflholtum var gefið út af Umhverfisstofnun 23. 

desember 2022 og veitir heimild til móttöku og urðunar úrgangs á allt að 25 þúsund 

tonnum á ári. Á árinu 2023 voru urðuð samtals 14.924 tonn auk 3.154 tonna af kurli 

til yfirlags í urðunarreinum.  . Heildarmagn móttekins úrgangs og yfirlagsefna 

samkvæmt framanskráðu var 18.078 tonn. 

 

Í Fíflholtum eru að jafnaði 2,4 stöðugildi starfsmanna og við erum með samning 
við SSV um reksturinn. 
 

Í árslok 2023 hafði úrgangur verið urðaður í Fíflholtum í 25 ár og var heildarmagn 

urðaðs úrgangs frá upphafi þá komið í 283.682 tonn. Þar af hafa 157.061 tonn verið 

urðuð í rein 4, sem er sá urðunarstaður sem starfræktur er í dag.  

Urðunarstaðnum í Fíflholtum er lokað ef hámarksvindur fer yfir 18 m/sek. Alls þurfti 

að grípa til lokunar 22 sinnum á árinu 2023, þar af einu sinni hluta úr degi.  

 

Á árinu 2023 var plantað í svæðið ofan við fyrirhugaða urðunarrein 5 austan við rein 

4. Um er að ræða land sem var girt af til að útbúa gott og beitarlaust svæði norðan við 

hið hefðbundna athafnasvæði urðunarstaðarins. Þetta er annað árið sem umtalsverð 

gróðursetning á sér stað ofan athafnasvæðis.  Með árunum mun hið nýja 

skógræktarsvæði mynda skjól fyrir urðunarstaðinn en norðanáttin er oft hvöss á 

svæðinu og skjól kærkomið. 

 

Þann 23. desember 2022 var gefið út nýtt starfsleyfi fyrir urðunarstaðinn og gildir það 

til 23. desember 2038 eins og áður segir. Einnig eru í gildi fyrirmæli 

Umhverfisstofnunar, dags. 11. júní 2014, um frágang og vöktun eldri urðunarstaðarins 

á svæðinu. Vöktun urðunarstaðanna tveggja (eldri og nýrri) er aðskilin, en skv. grein 

1.8 í fyrirmælum Umhverfisstofnunar um frágang og vöktun eldri staðarins er heimilt 

að samnýta mælingar vegna beggja staðanna. Fylgst hefur verið með efnainnihaldi 

sigvatns frá eldri urðunarstaðnum frá upphafi og til er yfirlit yfir greiningarnar frá og 

með árinu 2002.  

 

Stefán Gíslason, umhverfisstjórnunarfræðingur hjá UMÍS ehf. Environice, hefur 

annast sýnatökur í Fíflholtum og unnið úr niðurstöðum þeirra. UMÍS skilar Sorpurðun 

Vesturlands hf. sýnatökuskýrslu fyrir hvert skipti sem sýni eru tekin og er hluti 

sýnatökuskýrslunnar birtur sem hluti af grænu bókhaldi ársins 2023.  

 

Samkvæmt eftirlitsskýrslu Umhverfisstofnunar vegna reglubundins eftirlits 13. apríl 

2023 komu engin frávik fram við eftirlitið en ein ábending var gerð.  

 

Markvisst er unnið að því að hefta fok frá urðunarstaðnum, m.a. með uppsetningu 

fokvarnargirðinga. Fokgirðingarnar hafa reynst vel við að grípa fokefni.  

 
Árið 2023 er fimmta heila árið sem gassöfnun er í gangi í Fíflholtum, en 

kyndill/metangasbrennari var gangsettur 26. nóvember 2018.  

 

Á árinu 2023 var samtals 44.439 kg. af metani safnað og brennt í kyndlinum. Söfnun 

ársins 2022 var 52.489 kg.   Metansöfnunin dróst því saman um 15% milli áranna 

2022 til 2023. Þessi samdráttur skýrist helst af minnkandi gasgæðum. Árið 2022 var 

metan þannig að meðaltali 21% af heildarhauggasi en aðeins 18% 2023. Rekstur 

kyndilsins gekk almennt vel en hann var í gangi 80% af árinu samanborið við 71% 

árið 2022. 

 

Á árinu 2021 hófust framkvæmdir við náttúrulegt hreinsikerfi neðan við 

urðunarstaðinn í Fíflholtum. Kerfið er í raun viðbót við það kerfi sem fyrir er og er 

ætlað að tryggja fullnægjandi hreinsun sigvatns áður en því er hleypt út í mýrina 

sunnan við girðinguna sem umlykur staðinn. Í þessar ræmur hafa verið gróðursettar 

sérvaldar trjáplöntur sem ætlað er að taka upp næringarefni úr sigvatninu. Kerfið er 

um 900 metra langt og áætlanir gera ráð fyrir að viðverutími sigvatns í kerfinu verði 

um 30 dagar. Þessi langi tími stuðlar að því að sem mest af efnum úr vatninu séu tekin 

upp eða brotin niður á náttúrulegan hátt. 

Hreinsikerfið sem hér er lýst var að mestu tilbúið til notkunar haustið 2023. Búið er að 

koma fyrir dælum og raflögnum að þeim, tengingar eru að mestu leyti frágengnar og 

vorið 2024 verður núverandi útrás frá hreinsikerfinu lokað og hafist handa við að dæla 

sigvatni frá núverandi hreinskerfi inn í nýja kerfið. 

 

Fyrirkomulag urðunar á urðunarstaðnum í Fíflholtum er með þeim hætti að úrgangur 

er fyrst urðaður nyrst í urðunarreinina og síðan áfram til suðurs. Syðst í reininni er 

mælibrunnur þar sem sýni eru tekin úr óhreinsuðu sigvatni áður en því er veitt í 

hreinsikerfi. 

 

Á árinu kom þriggja fasa rafmagn í Fíflholt sem breytir miklu fyrir reksturinn hjá 

okkur, sérstaklega hvað kyndilinn varðar. 

 

Við fórum í útboð á nýrri urðunarrein sem við nefnum númer 5 og var það opna 8. 

desember.  Alls buðu 11 verktakar í verkið.  Kostnaðaráætlun okkar gerði ráð fyrir að 

verkið myndi kosta 628 m.kr. en lægsta boð kom frá Óskatak upp á 378 m.kr. sem er 

um 60% af kostnaðaráætlun.  Búið er að semja við lægstbjóðanda og fer hann að hefja 

framkvæmdir mjög fljótlega.  Auk þess eru við búin að ráða eftirlitsmann með 

verkinu sem heitir Guðjón Samúelsson. 

 

Starfsmönnum Sorpurðunnar vil ég þakka fyrir þeirra störf fyrir fyrirtækið. 

 

Hrefnu B. Jónsdóttur framkvæmdastjóra vil ég þakka fyrir hennar störf. 

 

Læt ég lokið skýrslu stjórnar.  

 
 


